[image: image1.emf][image: image2.jpg]MAKEJOHCKM
LIEHTAP 3A
FPAFAHCKO
OBPA30BAHME



[image: image7.jpg]



БИРО ЗА РАЗВОЈ НА ОБРАЗОВАНИЕ

МИНИСТЕРСТВО ЗА ОБРАЗОВАНИЕ И НАУКА

РЕПУБЛИКА МАКЕДОНИЈА


Образец 1

Опис на реализиран наставен час (или часови)

	Наставен предмет/ одделение 
	Македонски јазик - прво одделение



	Програмско подрачје
	Литература и Подготовка за почетно читање и пишување

	Наставна содржина
	Песна - Весници на пролетта - обработка

	Траење
	2 часа

	Наставник
	Тања Метикош


	Очекувани резултати:


Учениците:

· активно слушаат

· ја разбираат и доживуваат содржината на песната

· ја помнат и интерпретираат песната

· ги применува стандардите на македонскиот писмен јазик (пишување од лево кон десно, од горе кон долу)

· се воведуваат во читањето

· се креативни и логички размислуваат

· критички размислуваат и ги искажуваат своите мисли и идеи


	Потребни материјали и опрема за реализација на часот:

· компјутер, ЛЦД проектор, слики од кокиче и качунка,

·  тетратка, молив, боици, 

· креди во боја, табла (за наставник)


	Техники/алатки/приоди што се користат на часот:

· воведување на учениците: пеење, разговор

· тек на наставниот час : наставникот чита на глас,  мини лекција - користење сликовно писмо,  интерактивно пишување, бура на идеи, цртање, 

· завршни активности: глобално читање


	Активности на часот:

Прв час

Пееме песничка: Учениците ја пејат песната „Кокиченце девојченце“ која е усвоена на часот по музичко образование. Се поведува разговор за тоа што најавуваат кокичињата, кои други цветови ја најавуваат пролетта. Учениците го опишуваат усно изгледот на кокичето и качунката според слики прикажани на ЛЦД прожектор. 

Наставникот го најавува читањето на песната „Весници на пролетта“

Новата песничка за пролетта: Учениците со внимание ја слушаат интерпретацијата на песната.

ВЕСНИЦИ НА ПРОЛЕТТА

                        - Другарчиња, погледнете! -             Многу бргу по него,    

                         едно дете викна.                               качунката се јави,

                        - Кокичето бело,                                 на нежното кокиче,

                        под снегот никна!                               друштво да му прави.

Се води разговор за содржината на песната. Што видело детето? Како се чуствувало детето кога го здогледало кокичето? Зошто детето било радосно? Зошто ја сакаме пролетта?  Кој друг весник на пролетта се појавил? Зошто велиме дека кокичето и качунката се весници на пролетта.

Најава на главната активност- Запишување на содржината на песната со сликовно писмо.

 Знаеме да пишуваме - Мини лекција: Преку разговор учениците се потсетуваат на правилата за пишување, почнуваме од лево пишуваме кон десно, редовите се редат од горе кон долу. Симболите кои ќе ги цртаме се трудиме да бидат со приближно иста големина.

Наставникот го чита првиот стих, учениците предлагаат симболи кои ќе го претставуваат секој збор од стихот, за секој збор се даваат повеќе предлози, се избира оној за кој повеќето ученици сметаат дека е најсоодветен и воедно наједноставен за цртање. Учениците го цртаат симболот во своите тетратки а наставникот на таблата. Кога ќе се запише првиот стих го читаме „напишаното“. Почнуваме нов ред. Постапката се повторува за сите четири стиха. При тоа учениците внимаваат и ги применуваат правилата  за пишување.

Знаеме да читаме: Секој ученик на глас ја чита првата строфа од песната, при тоа го користи сликовниот запис од таблата или од својата тетратка. 

Втор час:

- Читање или рецитирање на првата строфа, потсетување на правилата за пишување. Пишување на втората строфа. Читање на песната.

Домашна работа: Да им ја издиктираат песната на своите родители а тие да ја запишат со букви и зборови.


	Посебни активности за учениците што побрзо напредуваат: Учениците кои побрзо ги претставуваат симболите може истите и да ги бојат со примена на локална боја. Во завршниот дел ќе се обидат напамет да ја кажат строфата со затворени очи замислувајки си ги симболите.


	Посебни активности за учениците што побавно напредуваат или имаат потешкотии во учењето: Учениците со потешкотии  се поттикнуваат да го искажат своето мислење и идеи, и добиваат дополнителни напаствија и помош од наставникот при  пишувањето и читањето.

 


	Забелешки и рефлексија од реализацијата на наставниот час: Учениците се одушевени од оваа активност затоа што е многу динамична, на крајот од часот сите ( вклучувајки ги и учениците со ПП) умеат да ја „прочитаат“ песната. Најдобро е оваа активност да се изведува на блок часови. Откако ќе се изведат 2-3 вакви часа може да се измени главната активност така што учениците ќе ги користат веќе смислените симболи и ќе смислуваат симболи на ниво на група а потоа и индивидуално. Се разбира и времето потребно за реализација ќе се скратува.


Прилози:

1. Инструмент за следење

2.

3.


[image: image7.jpg]_169959692.unknown

